
DEMAren Ekintzailetza Eskolarako 10 e-learning ikastaro garatzeko
zerbitzua kontratatzeko prozedura

1.- SARRERA

DEMA Enplegu eta Ekintzailetza Foru Agentzia (aurrerantzean, DEMA) 1989an sortu zenetik ari
da lanean enpresa-egitura berriak sortzen eta finkatzen laguntzeko.

Enpresak sortzearen esparruan, profesionalizatuagoa den ekintzailetzak, hau da, hainbat
negozio-ereduri buruz, negozio-plan oso bat egiteko moduari buruz edo sortutako enpresa
kudeatzeko moduari buruz ezagutza handiagoa duten pertsonek egindako ekintzailetzak,
erakunde publikoen laguntza behar du, bai banakako aholkularitza laguntza gisa, bai
prestakuntza-baliabide aurreratuak eskura jarriz.

Azken asmo hori betetzeko, DEMAk Ekintzailetza Eskola sortzeko proiektua abian jarri du.
Ekintzailetza Eskola bereziki esparru digitala da, eta bertan modu koherentean jasotzen dira
enpresa bati ekiteko eta enpresa bat kudeatzeko jarduerarekin lotutako prestakuntza-ekimen
guztiak, baita ekintzailetzako hezitzaileen eta aholkularien prestakuntzarekin eta
eguneratzearekin lotutakoak ere.

Gainera, gaiarekin zerikusia duten beste proiektu batzuen esparru integratzailea ere izan daiteke,
hala nola ekintzailetza-metodologia berritzaileei buruzko ezagutza sortzeko ikerketa-gela bat edo
ekintzailetzarako ideia-banku gisako gela bat, besteak beste.

Ekintzailetza Eskolaren euskarri teknologiko gisa, prestakuntza-edukien erabilera antolatu,
kudeatu, argitaratu eta jarraipena egiteko aukera ematen duen eskola birtualeko soluzio batean
(Software as a Service “SaaS” soluzioan) ostatatzea kontratatu du DEMAKk.

Euskarri teknologiko horrek ekintzailetzarako eta enpresa berriaren kudeaketarako ibilbidean
zehar ekintzaileak trebatzen dituzten prestakuntza-ibilbideei ostatu emateko aukera ematen du.

DEMAK prestakuntza-edukiak diseinatu eta kudeatzen ditu, ikasleekin elkarreraginean aritzen da
eta pertsona ekintzaileek eta profesionalek eskolan partekatutako prestakuntza-edukiari buruz
egiten duten erabileraren datu analitikoen jarraipena egiten du, herritarrentzat baliagarria den
aztertu ahal izateko.

Gaur egun, DEMAk dagoeneko diseinatu eta idatzi ditu lehen 10 ikastaroei, aurrerantzean
“ikasgelak” deituko direnei, dagozkien prestakuntza-edukiak.

Ekintzailetza Eskola espazio birtuala denez, beharrezkoa da offline formatuetan idatzitako
prestakuntza-edukiak birtualizatzea eta % 100 e-learning ikastaro bihurtzeko egokitzea.

Xede horretarako, prestakuntza-edukien e-learning garapenetan espezializatutako enpresa
baten zerbitzuak kontratatzeko prozedura abiarazi du, hau da, ohiko offline prestakuntza-
programak edo -edukiak % 100 e-learning programetara egokitzeko.

2.- KONTRATATU BEHARREKO ZERBITZUAK:

Beharrezkoa da e-learning formatura aldatzea 10 ikastarori dagokien ohiko hezkuntza-materiala
eta % 100 e-learning ikastaro interaktibo bihurtzea, ikaskuntza kudeatzeko edozein
plataformarekin (Learning Management Systems - LMS) irisgarriak eta bateragarriak direnak.

E-learning ikastaro bakoitzaren emaitza formatu didaktiko digitalen konbinazio batean oinarrituta
egon beharko da, hala nola irudiak, testuak, lokuzioak, infografiak, eduki eta jarduera
interaktiboak, multimedia-bideoak, ebaluazio-probak eta beste material batzuk.

Ikastaroak DEMA buru duen EKINTZAILETZA ESKOLAKO e-learning plataforman jasoko dira.
Ikastaroak bi bertsiotan entregatuko dira: gaztelaniazko bertsioa eta euskarazko bertsioa.

10 ikastaroetako bakoitza bi zati bereizitan banatuta egongo da, bi modulu independentetan,
edukien sakontze-mailaren arabera: ikastaroko oinarrizko modulua eta ikastaroko modulu
aurreratua.

DEMAKk 10 ikastaroetako hezkuntza-materiala emango dio enpresari, gaztelaniaz eta
euskaraz, eta modulu bakoitzerako materiala bereizita (oinarrizkoa eta aurreratua), e-learning
garapena egin dezan. Hona hemen eman beharreko zerbitzu naqusiak:

1. Lehendik dagoen prestakuntza-edukia (testu-fitxategiak, irakasleen azalpen-
bideoak, audioak) e-learning ingurunera egokitzea, ingurune birtual baterako egitura
didaktiko egokia duen diseinua ziurtatuta.

2. Multimedia-baliabide interaktiboak garatzea. E-learning ikastaro bakoitzaren
emaitza formatu digitalen konbinazio batean oinarrituta egon beharko da, hala nola
grafikoak, irudiak, testuak, infografiak, aurkezpenak, erabilera-tutorialak, jarduera
interaktiboak, simulazioak eta beste material didaktiko batzuk.

3. Aurrerapena eta jarduna eraginkortasunez neurtzeko aukera emango duten
onlineko ebaluazio-moduluak sortzea eta ezartzea.

4. DEMAri 10 e-learning ikastaroak epe barruan entregatzea, bi bertsiotan
(gaztelaniaz eta euskaraz) eta ikastaro bakoitzeko bi modulutan (oinarrizkoa eta
aurreratua). lkaskuntza kudeatzeko plataformetan (Learning Management Systems -
LMS) txertatu ahal izateko bateragarriak izango dira.

5. Ikastaroez arduratzen diren DEMAko langileen gutxieneko trebakuntza.

6. Mantentze-lanetako zerbitzu teknikoa ematea, 10 ikastaroak entregatu
ondoren, lizitazioan ezarritako epean edukiak eguneratzeko sor daitezkeen
beharretarako. Zerbitzu hori enpresa esleipendunak proposatutako gehienezko ordu-
poltsara mugatuko da.

Edukiak kalitate pedagogiko eta teknologikoko estandarren arabera diseinatu behar dira.

Hainbat gailutarako (ordenagailuak, tabletak eta smartphoneak) irisgarritasuna, interaktibitatea
eta moldagarritasuna bermatuko da.

Horrez gain, hezkuntza digitalaren eta irisgarritasunaren arloan aplikagarriak diren legezko
araudiak eta araudi teknikoak betetzen direla ziurtatu behar da.

3.- ZERBITZUAREN EZAUGARRI METODOLOGIKO, PEDAGOGIKO, ESTETIKO ETA
TEKNIKOAK

Enpresa esleipendunak agiri honetan ezarritako baldintzak bete beharko ditu zerbitzuak
garatzeko.

Enpresa lizitatzaileak egingo dituela hitzemandako ikastaroen ezaugarri metodologiko, estetiko
eta teknikoak garatuko ditu bere proposamenean, jarraian adierazitako ordena eta edukien
zerrendari jarraiki. Horiek baliagarriak izango dira balorazio subjektiboa jaso behar duten
irizpideak ondoren baloratzeko.

Enpresa lizitatzaileak e-learning ikastaroko DEMO baterako sarbidea entregatuko du
proposamen teknikoan, SCORM formatuan, eta, gainera, sarbide zuzeneko esteka baten bidez.

3.1.- Proiektuko lantaldea:

Esleipendunak bere gain hartuko du kontratatutako zerbitzua ematea eta horretarako
beharrezkoak diren giza baliabideak zuzentzea. Xede horretarako, kontratua agiri honetan
aurreikusitako epe eta baldintzetan betearazteko behar diren baliabide materialak eta giza
baliabideak izan beharko ditu.

Enpresa lizitatzaileak diziplina anitzeko profesionaletan oinarritutako giza taldea proposatuko
du, proiektuaren alderdi teknologikoa eta pedagogikoa behar bezala konbinatu eta
menderatuko dituena, hezkuntza-emaitza bikaina bermatzeko.

Enpresak taldea deskribatuko du eta proiektuaren arduraduna izendatuko du, bai eta azken hori
ez dagoenean hura ordezkatuko duen beste pertsona bat ere, proiektua gauzatzen den
bitartean DEMArekiko solaskide gisa aritzeko.

DEMAK hala eskatuta, esleipendunak beharrezkoak diren aurrez aurreko bilera guztiak egingo
ditu zerbitzuak behar bezala garatzen direla bermatzeko.

3.2.- Ikastaro bakoitzaren aurretiko plangintza:

Ikastaro bakoitza garatu aurreko lehen ekintza gisa, DEMA eta enpresa esleipenduna e-learning
protokolo bat definitzeko elkartuko dira, ikastaroko hezkuntza-edukiak eta -jarduerak
prestatzeko. Prestaketa-saio horretan e-learning bihurtzeko proiektu bakoitzaren diseinua
adostuko da eta lan-gidoi bat zehazteko baldintzak onartuko dira. Gidoi horrek honako hauek
zehaztuko ditu:

- Aurretiazko lan-plana eta gidoia

- Unitate didaktikoen diseinua eta luzapena (pantaila kopurua)

- Eduki bakoitzean erabili beharreko metodologia eta baliabide didaktikoak
- Diseinu grafikoa, eduki interaktiboa eta multimedia-garapenak

- Prestakuntza-jardueraren galdetegiak eta ebaluazio-probak

- Entregen eta berrikuspenen kronograma

- Ikasleei eman beharreko dokumentazio osagarria: erabilera-gida eta jatorrizko edukien
material deskargagarria.

Esleipendunak proposatuko dio gidoi hori DEMAri. Behin gidoia onartura, e-learning garapen-
lanak hasiko dira.

Garapen-lanek irauten duten bitartean, DEMAren iritziz beharrezkoak diren egokitzapenak egin
ahal izango dira gidoian.

3.3.- Ezaugarri pedagogikoak

DEMA arduratuko da ikastaro bakoitza osatzen duten prestakuntza-eduki guztiak (irakasleen
azalpen-testu eta -bideoen artxiboak) enpresa esleipendunari emateaz, bi hizkuntzetan
(gaztelaniaz eta euskaraz) eta bi mailatan bereizita: oinarrizko modulua eta modulu aurreratua.

Enpresa esleipendunak e-learning ikastaroak diseinatuko ditu jasotako materialarekin, ikasleak
eduki teoriko-praktikoen bidez ezarritako helburuak lortzeko gai izan daitezen, baina ez bakarrik
eduki teorikoak bereganatzeko gai izatea, baita nahi diren gaitasunak eta trebetasunak
eskuratzeko gai izan daitezen ere.

10 ikastaroetako bakoitza bi zati bereizitan banatuta egongo da, bi modulu independentetan,
edukien sakontze-mailaren arabera: ikastaroko oinarrizko modulua eta ikastaroko modulu
aurreratua.

Prestakuntza kalitatezkoa, baliagarria, erakargarria eta motibatzailea izatea lortzen duten
baliabide didaktikoak erabili behar dira, prestakuntza modu erraz, arrunt eta malguan egitea
ahalbidetzen dutenak. Garatutako edukien aurkezpenean argitasuna eta sinpletasuna
nabarmenduko dira.

Garatutako edukiek ikasleen interakzio egokia lortzeko beharrezkoak diren multimedia-
baliabideak erabili beharko dituzte (irudiak, testuak, lokuzioak, infografiak, aurkezpenak,
erabilera-tutorialak, jarduera interaktiboak, simulazioak eta beste material didaktiko batzuk).

Prestakuntza-jarduerak aurrera egiteko mugak dituzten unitateetan egituratuko dira, hori
horrela, ezingo da edukian aurrera egin aurreko unitateak osatu ezean.

Prestakuntza-jarduera guztiek nabigazio-sistema erraz eta intuitiboa izan beharko dute,
aurkibide interaktiboarekin. Aurkibide horretan, ikasleek zein puntutan dauden ikusi ahal izango
dute eta unitateetan aurrera eta atzera egiteko eta horietara erraz sartzeko aukera izango dute.

Bisitatutako pantailen arabera edukietarako sarbidea kontrolatzeko sistema bat izango dute
prestakuntza-jarduerek. lldo horretatik, prestakuntza-jarduerak egiten dituztenek lortutako
aurrerapenaren xehetasuna izan beharko dute egindako lanak eta horien arrakastaren
ehunekoa orotara eta unitateka etengabe bistaratzeko sistema baten bidez; halako moldez, non
aukera emango baituen prestakuntza-jarduera garatu bitartean hobetu beharreko arloak zein
diren jakiteko.

Proposatutako zereginak formatu editagarrietan emango dira, betiere erabiltzaile-mailako
neutraltasun teknologikoa errespetatuz, edozein bitarteko, plataforma edo sistema eragileren
bidez eskuragarriak izan daitezen.

3.4.- Ezaugarri estetikoak:

Diseinuak argia, erakargarria, egungoa eta berritzailea izan beharko du.

Ikastaroek uniformetasun eta homogeneotasun estetikoari eutsi behar diote, Ekintzailetza
Eskolako irudi korporatiboarekin eta elementu grafikoekin pertsonalizatuta, DEMAren
jarraibideak eta argibideak betez.

Pantailek ez dute testu gehiegi izango eta kontzeptu nagusiak azkar nabarmentzeko diseinatuta
egongo dira. Testuek erraz irakurtzeko moduko tipografia izango dute eta pantailan egoki
banatuta egongo dira.

E-learning ikastaroa osatzen duten material grafikoak, irudiak eta lokuzioak enpresa
esleipendunak jarriko ditu. Hala ere, DEMAK mota horretako materiala gehitu ahal izango du
egokitzat jotzen duenean.

Irakasleen azalpenak jasotzen dituzten bideoak DEMAk emango ditu.

Lokuzioek argiak izan behar dute, kontzeptuak modu antolatuan eta errazean azalduko dituzte,
puntu nagusiak nabarmenduko dituzte eta beharrezko lokailu logikoak erabiliko dituzte (gaia
aurkezteko, ordena bat markatzeko, gai bat bereizteko edo gai berari jarraipena emateko).

Nahitaez bete beharrekoa izango da berdintasuneko, presentzia orekatuko, aniztasuneko,
erantzunkidetasuneko eta rol aniztasuneko balioak bultzatzea erabilitako irudietan zein
testuetan, hartara, genero-diskriminazioak nahiz beste edozein egoera pertsonal edo soziali
dagozkionak saihesteko. Arreta berezia eskainiko zaio hizkuntzaren erabilera ez-sexistari.

3.5.- Ezaugarri teknikoak

E-learning plataforma bateragarria:

Ekintzailetza Eskola edukiontzia DEMAren ikaskuntza-plataforma propioa da. Sortutako
prestakuntza-jarduera guztiek bateragarriak izan beharko dute aipatutako plataformarekin, eta
enpresa esleipendunak egin beharko ditu prestakuntza-ekintzaren osagai guztien
funtzionamendu egokia ziurtatzeko beharrezkoak diren egokitzapen guztiak.

Responsive diseinua:

Eskainitako edukiak gailu anitzekoa izan beharko du, eta hainbat gailutan (PC, Tableta eta
Smartphonea) behar bezala bistaratzera bideratuta egon beharko du.

Garatutako edukiak guztiz bateragarriak izango dira HTML5 Responsive Design-ekin. Beraz,
ikastaro bera Windows edo Mac sistema eragilea edo baliokidea duen edozein ordenagailutan
eta edozein tableta edo Smartphonetan (I0S edo Android) exekutatu ahal izango da.

Prestakuntza-edukiak plataforman konfiguratuko dira, modu autonomoan ikusteko. Erraz
nabigatzeko modukoak izango dira eta Google Chrome, Safari, Mozilla Firefox eta Microsoft
Edgeren bertsio berrienekin bateragarria den formatua izango dute.

SCORM paketea:
SCORM paketeko edukiek SCORM 1.2 LMS-RTE estandarrak bete beharko dituzte.

Enpresa esleipendunak egiten dituen fitxategi guztiak emango dizkio DEMAri, baita SCORM
pakete guztietako fitxategi editagarriak, bideoak eta landutako beste baliabide pedagogiko
batzuk ere.

Enpresa esleipendunak prestakuntza-jarduera bakoitza adierazitako edozein formatutan
lantzeko tresna egokiak izan beharko ditu.

SCORM motako prestakuntza-eduki eta material guztiek ezaugarri hauek ahalbidetu beharko
dituzte eta prestakuntza-plataforman eragileak izango dira:

- E-learning ikastaroek ADLren SCORM estandarraren 1.2 edo 2004 bertsioetan
oinarrituta egon behar dute.

- Pasahitzik gabeko ZIP formatuko fitxategi konprimatu batean paketatuta egon beharko
dute ikastaroek. Fitxategi horrek, deskonprimatu ondoren, “imsmanifest.xml!” (beti letra
xehez) fitxategia izango du erroan, bai eta ikastaroa behar bezala burutzeko behar diren
gainerako fitxategiak eta karpetak ere.

- “imsmanifest.xml” fitxategiaren edukia UTF-8 Unicode sisteman kodetuta egongo da,
eta fitxategiaren hasieran adierazi beharko da kodeketa hori. Gainera, honako hauek izan
behar ditu:

°  “Schema” eta “schema_version” eremuak, ADLk dokumentatuta.

° lkastaroaren egitura osatzen duten jarduerak kapsulatzen dituen
"Organization" erakunde bakarra. Bestela, sistemak SCORM paketea
plataforman inportatzea eragotziko du.

- Ikastaroek sortutako jarraipenak (bereziki “cmi.suspend_data” eremuak) UTF-8 Unicode
karaktere baliodunak soilik izan behar ditu.

- lkastaroek jarduera bakarra edo bat baino gehiago izan ditzakete, habiaratuta edo
habiaratu gabe.

- Nahitaezkoa da ikastaroek estandarretan oinarritutako multimedia-edukiak erabiltzea,
bereziki nabigatzaileetan hirugarrenen osagai gehigarriak (pluginak) instalatzea eskatzen
dutenek.

- Ikastaroaren errendimendua hobetzeko eta erabiltzailearen erabilera errazteko neurri
gisa, gomendagarria da ikastaroek, ahal den neurrian, jarduera (SCO) kopuru neurritsua
izatea.

- Konexioak plataformakoaz bestelako zerbitzariekin edo domeinuekin egiteko beste
aukerarik ez duten SCORM ikastaroetako jarduerek (SCO) (normalean <iframe>
elementuen, birbideratzeen edo laster-leihoen bidez), kontuan hartu beharko dituzte
plataformarekin zerikusirik ez duten saioak sortzeagatik, hirugarrenen cookieengatik,
konfiantzazko guneengatik eta azken erabiltzaile bakoitzaren segurtasun-konfigurazio
espezifikoaren arabera gorabeherak sor ditzaketen gainerako gaiengatik sor daitezkeen
arazoak.

- Ikastaroek, abian jartzen direnean, SCORM mekanismo normalizatua jarraitu behar
dute. Horretarako, ezaugarrien arabera:

°  SCORMen hasieraketa-funtzioari deitu: LMSInitialize()

° Lehenengo sarbidea bada, “cmi.core.lesson_status” (SCORM 1.2) edo
“cmi.core.completion_status” (SCORM 2004) eremuen egoera aldatu Not
Attempted egoeratik Incomplete egoerara, edo SCOren izaeraren arabera
dagokion egoerara.

° lkastaroa gauzatzen den bitartean, beharrezkoa da SCORM jarraipena bidaltzea
erabiltzaileak ikastaroaren egituran aurrera egiteko mugarri garrantzitsua den
edozein unetan (jarraipen osoa saioaren amaieran bidali arte itxaron gabe).

° lkastaroa ixtean, erabiltzailearen SCORM jarraipena bidaliko zaio plataformari
(beti LMSCommit () komandoarekin amaituz): aurrerapena/egoera, puntuazioa
eta saio-denbora (ikastaroa exekutatzen deneko HTML orriko <body> etiketaren
onunload() eta onbeforeunload() funtzioak erabili ahal izango ditu ikastaroak,
erabiltzailearen ekintzagatik ikastaroaren leihoa itxi aurretik).

°  “cmi.suspend_data” eremuak ez du 4096 byteko luzera gainditu behar SCORM
1.2 bertsioan, edo 64000koa SCORM 2004 bertsioan, eta UTF-8 Unicode
karaktere baliodunak izan beharko ditu.

°  “cmi.core.session_time "(SCORM 1.2) edo “cmi.session_time *(SCORM 2004)
eremuetan eman behar da saio-denboraren berri eta ikastaroa abiarazten
denetik ikastaroa itxi arte igarotako denbora izango da hori. Erabiltzaileak
ikastaroko jarduera (SCO) bakoitzean igarotako denbora banaka gorde behar du
jarduera bakoitzak, saioaren denbora osoa bisitatutako azken SCOan gordetzea
saihestuz.

° lkastaroak gai izan behar du bertan behera utzitako puntuan behar bezala
gordetzeko eta kudeatzeko (“cmi.core.lesson_location” SCORM 1.2 edo
“cmi.location” SCORM 2004) erabiltzailea ikastaroa egiten ari den bitartean
handik ateratzen denean, ikastaroa bukatuta edo bukatu gabe, halako moldez
non hurrengo aldian sartzean azken aldiz geratu zen puntuan jarraitu ahal izango
baitu.

° |kastaroak ez du inolako jarraipen-informaziorik gorde behar nabigatzailearen
cookieetan edo nabigatzailearen beste edozein memoria lokaletan.

° lkastaroak aldagai hauetan itzuli beharko du nota: “cmi.core.score.min”,
“cmi.core.score.max” eta “cmi.core.score.raw” aldagaietan SCORM 1.2
bertsioan eta “cmi.cmi.score.raw”, “scmi.core.min”, “cmi.score.max” eta
“cmi.score.scaled” aldagaietan SCORM 2004 bertsioan.

- Plataforman, bi parametrotan normalizatuta egon behar du jarraipen horrek:
“Aurrerapena” (% Otik % 100era) eta “Kalifikazioa” (Otik 100 puntura). SCORM
normalizazioa betez kasuistika honetan oinarrituta kalkulatzen da:

° Jarduera bakarreko ikastaroak (Single SCO)

°  Aurrerapena % 0 edo % 100 izango da, erdibiderik gabe, eta erabilitako SCORM
bertsioaren arabera dagokion eremutik aterako da: “cmi.core.lesson_status”
(SCORM 1.2) edo “cmi.core.completion_status” (SCORM 2004). Aurrerapenak
% 100 balioko du soilik egoera “ denean.

° Kalifikazioa aldagaian lortutako gutxieneko balioa eta aldagaian lortutako
gehieneko  balioa artekoa izango da (“cmi.core.score.min” eta
‘cmi.core.score.max” SCORM 1.2 bertsioan eta “cmi.core.min” eta
“‘cmi.score.max” SCORM 2004 bertsioan), eta “cmi.core.score.raw” edo
“cmi.score.raw” eremutik aterako da.

° Jarduera bat baino gehiago duten ikastaroak (SCO anizkoitza)

° Aurrerapena lan-orri jarduera (SCO) guztien aurrerapenaren batez bestekoa
izango da, erabilitako SCORM bertsioaren arabera dagokion eremuaren balioan
oinarrituta: “cmi.core.lesson_status” (SCORM 1.2) edo
“cmi.core.completion_status” (SCORM  2004). Jarduera  bakoitzaren
aurrerapenak % 100 balioko du soilik egoera “completed” denean, eta % 0 beste
edozein egoeratan.

° Kalifikazioa 0 eta 10 puntu artekoa izango da, eta lan-orri jarduera (SCO)
bakoitzari esleitutako ehunekoaren arabera kalkulatuko da. Plataforma
administratzen duen pertsonak edo ikastaroko tutoreak esleituko du ehuneko
hori. Konfigurazio hori ez badago, "cmi.core.score.raw" edo “cmi.score.raw”
eremuaren batez bestekoa izango da nota.

4.- IKASTAROAK GAUZATZEKO EPEA:

Esleipendunak justifikatu beharreko salbuespenezko kasuetan izan ezik, edo DEMAk
ikastaroren baten prestakuntza-edukiak haren esku jarri ez dituenean izan ezik, zerbitzua
honako epe hauetan bete beharko da, lizitazioa esleitzen denetik:

Sei asteren buruan aurkeztu beharko da 10 e-learning ikastaroetako oinarrizko moduluen
garapena, gaztelaniazko eta euskarazko bi bertsio independentetan.

Hamabi asteren buruan aurkeztu beharko da 10 e-learning ikastaroetako modulu
aurreratuen garapena, gaztelaniazko eta euskarazko bi bertsio independentetan.

5.- AKATSAK ZUZENTZEKO BERMEA: E-LEARNING PLATAFORMAREN EDUKIAK
BERRIKUSTEA ETA FUNTZIONAMENDUA AZTERTZEA

Ikastaroa egin ondoren, enpresa esleipendunak DEMAri emango dio, hark berrikusi eta onar
dezan. E-learning plataformara igoko da, han aztertzeko.

Ikastaroak eta multimedia-edukiek plataforman behar bezala funtzionatzen dutela egiaztatuko
du DEMAK, eta idazketak berrikusiko ditu, okerrak edo idazketa-akatsak baleude ere.

Enpresa esleipenduna arduratuko da atzematen diren funtzionamendu-akats edo -arazo
guztiak zuzentzeaz, ikastaro bakoitza entregatu eta ondorengo 10 asteetan. Zuzenketa-berme
hori zerbitzuan jasota egongo da (ez da zenbatuko enpresak gerorako mantentze-lanetarako
euskarri-zerbitzurako proposatzen duen ordu-poltsan).

Atzemandako akatsak zuzendu, ikastaroaren edukia onartu eta Ekintzailetza Eskolan behar
bezala funtzionatzen duela eta txertatzen dela egiaztatu ondoren, lana amaitutzat emango da.

6.- IKASTAROEN MANTENTZE-LANETAKO EUSKARRI TEKNIKORAKO PROPOSAMENA.

ORDU-POLTSA.

Denboran zehar eskainitako ikastaro bakoitzeko edukien kalitateari eusteko, araudi-aldaketen
ondorioz edukietan eguneraketaren bat egin behar bada edo arloan edukia eguneratzera
behartzen duten berrikuntza aipagarriak gertatzen badira, esleipendun gertatzen den enpresak
laguntza teknikoko zerbitzua emango dio DEMAri eguneratze horiek ikastaroetan txertatzeko,
DEMAKk hala eskatuta, enpresak proposatu eta esleipenean onartutako ordu-poltsa agortu arte,
eta, nolanahi ere, 2024-07-31 arte.

Enpresa lizitatzaileak proposatzen duen zerbitzu-mailako akordioa (SLA) deskribatuko du.
Bertan zehaztuko ditu honako hauei buruz hartzen dituen konpromisoak: erantzun-denbora,
ordutegi-prestasuna, langileen prestasuna eta euskarri zerbitzu teknikoko SLA baten oinarrizko
gainerako gaiak.

Ordu-poltsa: enpresa lizitatzaileak bere proposamen teknikoan adieraziko du zenbat ordu
eskainiko dituen mantentze-lanetako zerbitzu gisa, ikastaroak entregatu ondoren edukiak
eguneratzeko. Zerbitzu teknikorako proposatzen duen ordu-poltsa lizitazioaren prezioan jasota
egongo da.

Ordu-poltsa hori martxan jarriko da esleipendunak ikastaroetan atzemandako akats, oker eta
funtzionamendu-arazo guztiak, 5. puntuan jasotako akatsak zuzentzeko bermeari dagozkionak,
zuzendu ondoren.

Ordu-poltsa pixkanaka kontsumituko da zerbitzua behar den heinean, DEMAKk hala eskatuta.

Behin ordu-poltsa kontsumituta, zerbitzu hori jada ez da indarrean egongo, finkatutako amaiera-
datara ez iritsi arren. Nolanahi ere, zerbitzua 2027-07-31n amaituko da.

Hala ere, amaiera-data iristean kontsumitu gabeko orduren bat geratuko balitz, DEMA akordio
batera iritsiko da enpresarekin, geratzen diren orduak ikastaroetan zehaztu beharreko
hobekuntzaren bat egiteko erabiltzeko.

Enpresa lizitatzaileak ahalik eta gehien zehaztu beharko du bere proposamenean eguneratze
baterako, defini ditzakeen modalitateen arabera, kontsumitu behar dituen orduen kopurua.

Nahitaezkoa da proposamen teknikoan azaltzea enpresa ikastaroen zer euskarri tekniko emateko
prest dagoen eta horren xehetasunak zein diren. Hori ez aurkezteak automatikoki lizitaziotik
kanpo geratzea ekarriko du.



